
Brúktu ikki kvotuna
Í fjør kundu grønlendsk 
skip fiska 6.700 tons av 
rækjum undir Eystur­
grønlandi, men í sam­
bandi við ein fyrispurn­
ing í Landstinginum nú 
um dagarnar kom fram, 
at grønlendingar fisk­
aðu bara fýra prosent av 
kvotuni. Tað vil siga, at 
umleið 6.500 tons lupu 
av kvotuni. 

Undir viðgerðini í 
Landstinginum segði 
Ane Hansen, lands­
stýriskvinna í fiskivin­

numálum, at kunnu 
grønlendsk skip ikki 
fáa meiri burtur úr 
rækjukvotuni undir 
Eysturgrønlandi, mugu 
myndugleikarnir um­
hugsa at lata skip úr 
øðrum londum sleppa 
at fiska kvotuna. Hon 
vísti á, at talan er um eitt 
veiðivirði upp á einar 50 
milliónir krónur, og at 
ber ikki til at lata tað 
liggja. Her skal broyting 
koma í, segði hon. 

Nógv bendir á, at Ólafur 
Ragnar Grimsson verður 
afturvaldur til íslendsk­
an forseta á valinum í 
summar. 

Ein nýggj mein­
ingakanning, sum út­
varpsstøðin Bylgjan 
hevur gjørt, gevur for­
setanum 50,2 prosent 

av atkvøðunum. Tann 
einasti veruligi avbjóð­
arin, Þóra Arnórsdóttir, 
fær í kanningini 33,2 pro­
sent. Tey bæði fáa nógv 
ta størstu undirtøkuna 
av valevnunum, og Ari 
Trausti Guðmundsson, 
er á triðja plássi við 8,7 
prosentum.

Kanningar hjá danska 
fakfelagnum 3F hava av­
dúkað, at tríggir italskir 
arbeiðsgevarar, sum ar­
beiða í Danmark, hava 
rindað sínum útlendsku 
arbeiðsmonnum eina 
tímaløn, sum er á leið 
helvtin av tí, sum teirra 
donsku felagar fáa. 

Jesper Weihe hjá 3F 
sigur við kringvarpið 
DR, at summir av út­
lendingunum hava 

fingið 74 krónur um 
tíman fyri jørð- og 
betongarbeiði, og at tað 
svarar til umleið hálva 
løn. 

Teir italsku arbeiðs­
gevararnir arbeiða við at 
útbyggja metro-kervið í 
Keypmannahavn, og teir 
hava nú fingið boð um 
at fáa lønarviðurskiftini 
hjá teimum útlendsku 
arbeiðsmonnunum í 
rættlag.

Ólafur meiriluta

Arbeiða fyri 
hálva løn

Mynd: Ekstrablaðið

Heimsins størsti kjarnorku­
rikni ísbrótari, tann russiski 
"50 Let Pobedy", liggur nú 
við bryggju í Murmansk og 
riggar til at fara á ta fyrstu 
ferðina til Norðpólin við 
ferðafólki. Eftir ferðaætlan­
ini fer hann fyrsta túrin tann 
26. juni, og 14 dagar seinni 
leggur hann aftur at í Mur­
mansk. 

Ísbrótarin, sum tann russ-
iski staturin eigur, hevur 

75.000 hestakreftir og tveir 
kjarnorkureaktorar, og tað er 
nóg mikið, til at hann kann 
bróta sær leið ígjøgnum 
ísin í Arktis. Sambært ferða­
skrivstovuni, sum selir ferða­
seðlarnar, hevur "50 Let 
Pobedy" 64 kahúttir, harav 
nakrar eru av tí fínara slag­
num. Skipið hevur eisini 
bókasavn, flogbóltsvøll, 
venjingarrúm, svimjihyl og 
sauna. 

Á ferðini fáa ferðafólkini 
høvið til at eygleiða bæði 
roysningar og ísbjarnir, og tá 
skipið kemur á sjálvan Norð-
pólin, fáa ferðafólkini tilboð 
um eina ferð við luftballón 

yvir pólinum. 
Men tað kostar at sleppa 

eina tílíka ferð. Prísurin er 
800.000 russiskir rublar, sum 
svarar til knappar 150.000 
krónur.

Teir grønlendsku politikar­
arnir vísa á sjálvstýrislógina, 
sum greitt sigur, at heima­
stýrið hevur ræðisrættin 
yvir øllum ráevnum í land­
sins undirgrund, og myndug­
leikarnir í Nuuk hava gjørt 
greitt, at teir fara ikki at 
lata onnur gera av, hvør skal 
sleppa at útvinna møgulig 
evni í undirgrundini. 

Sum kunnugt liggur 
Kina framvið at sleppa at 
útvinna sjáldsom evni í 
Grønlandi. Kinesarar hava 
boðið sær til at gera íløgur 
fyri fleiri milliardir og at 
senda túsundtals kinesarar 
til Grønlands at arbeiða í 
námunum. 

Tann stóri kinesiski áhug­
in fyri Grønlandi kemst av 
egnum áhugamálum. Kina 
hevur ræðið á umleið 95 pro­
sentum av marknaðinum 
við sjáldsomum evnum og 
hevur sjálvandi ikki áhuga í, 
at nakar annar kemur inn á 
marknaðin. 

Kinesiska støðan sum 

einaráðandi á marknaðinum 
við sjáldsomum evnum gev­
ur landinum eina serstøðu, 
sum røkkur langt út um 
vanlig handilslig áhuga­
mál. Fleiri av hesum evnum 
verða brúkt í eitt nú teldum 
og framkomnari hernaðar­
útgerð, og tað er alment kent, 
at Kina hevur brúkt serstøðu 
sína til at leggja trýst á eitt 
nú Japan og á USA í sam­
bandi við amerikanska 

stuðulin til Taiwan. Hesa 
støðu kann Kina  missa, um 
onkur annar fær fatur á 
evnunum í undirgrundini í 
Grønlandi, og tí liggur landið 
framvið at sleppa til Grøn­
lands, sama um tað kostar 
fleiri milliardir. 

Samanstoytur 
Í Danmark hevur Forsvarets 
Efteretningstjeneste gjørt 
stjórnini í Keypmannahavn 

greitt, at tey sjáldsomu 
evnini í Grønlandi hava so 
stóran strategiskan týdning, 
at tað má metast sum eitt 
uttanríkis- og trygdarpolit­
iskt mál, hvussu evnini verða 
umsitin. 

Sambært grundlógini 
eru uttanríkis- og trygdar­
politisk mál ikki grønlendsk, 
men donsk og tískil mál, 
sum stjórnin í Keypmanna­
havn hevur um hendi og 
ikki landsstýrið ella Lands­
tingið í Nuuk. Stjórnin í 
Keypmannahavn er samd 
við tulkingini hjá Forsvarets 
Efterretningstjeneste. 

Stjórin á Forsvarsaka­
demiet, admiralurin Niels 
Christian Wang, segði við DR 
fyrrakvøldið, at her er talan 
um ein samanstoyt millum 
grønlendsku sjálvstýrislóg­
ina og ríkisfelagsskapin. 
Hann helt ikki, at partarnir 
skulu endurskoða sjálv­
stýrisslógina, men heldur 
seta seg við borðið at finna 
eina loysn.

Sjálvsstýrislógin 
í samanstoyti við 
ríkisfelagsskapin
Grønlendingar halda fast um, at tað eru teir og bara teir, 
sum gera av, um kinesarar sleppa at útvinna sjáldsom evni í 
grønlendsku undirgrundini. Men tað kann elva til trupulleikar

Ein túr til Norðpólin 
fyri 150.000 krónur
Tey, sum vilja hava eina ørvísið summarferð í ár, og sum hava 
ráð, fáa nú møguleikan at sleppa ein túr til Norðpólin


